
Аңлатма язуы.

 Яшәешебезнең  хәзерге шартларында яшь буынны тәрбияләү – дәүләтебез-нең  иң әһәмиятле бурычы.Җәмгыятебезнең хәзерге тормышын күз алдына китерү һәм укучыларга дөрес тәрбия бирү өчен тиешле юнәлеш табарга кирәк. Мәктәптә иң төп юнәлешләрнең берсе булып тәрбия эше тора.Ә тәрбия эшенең төп бурычы – шәхескә тормышта үз юлын табарга өйрәтү, аның сәләтен үстерү.Баланың үсеш мохитен дөнья мәдәниятенең һәм милли мәдәниятнең чын кыйммәтләре белән тулыландыру өчен алым һәм технологияләр эзләү, шуның нигезендә рухи яктан бай һәм әхлакый чиста күңелле шәхес формалаштыру мөһим.Хәзерге заманда яшәүче кеше, үзендә җаваплылык тоеп һәм гуманистик кыйммәтләрне үзләштерә барып, үз тормышын төзи белергә тиеш.Балаларда бу сыйфатларны тәрбияләүдә түгәрәкләрнең  дә роле зур.”Туган якны өйрәнү” түгәрәге –тәрбия эшендә олы хәзинәнең мөһим бер өлеше дияргә була.Чөнки халкыбызның үткәне, бүгенгесе, гасырлар буена бөртекләп җыелып килгән акыл һәм рухи байлыгын, халкыбызның сәнгате,мәгърифәте,гореф-гадәтләре,уеннары,әхлак принциплары, тарихи истәлекләре, туган ягыбызның табигате,байлыклары, күренекле шәхесләре, һ.б .үз эченә алып өйрәнү –балаларга кешеләр арасында яшәү күнекмәләрен формалаштыруга,белемнәрен арттыруга, иҗади сәләтләрен үстерүгә мөмкинчелек бирә.Ядкарьләргә кызыксыну уятып, борынгы бабаларыбызның үткән тормышын , буыннар бәйләнеше тарихын өйрәнеп , хәзерге заман тормышы белән чагыштырып аңлату,балалар күңеленең әхлакый ,рухи үсешенә зур йогынты ясый.Ә өлкәннәргә карата миһербанлы-шәфкатьле, кечеләргә карата ихтирамлы,табигатькә карата сакчыл булу, туган ягыбызның батыр, легендар шәхесләре белән горурлана белү  кебек сыйфатларга да түгәрәккә йөреп ия була бала.Шунлыктан да инде бу программа мәктәптә түгәрәккә йөрүче укучыларның көче җитәрлек чараларны тормышка ашыруда ярдәм итү, укучыларның дәрестән тыш вакытларын файдалы үткәрү, күмәк эшчәнлек,кызыксыну, иҗади сәләтләрне үстерү максатыннан чыгып төзелде.Программа “Туган якны өйрәнү” дип исемләнде һәм 4 сыйныфлар өчен төзелде.
Максат
· Түгәрәккә йөрүче укучыларны  туган ягыбыз тарихы,табигате, аның күренекле шәхесләре белән тирәнтен таныштыру;
· Укучыларда буыннар бәйләнеше, тарихи ядькарләргә кызыксыну уяту,борынгы бабаларыбызның үткәне белән горурлану хисләре тәрбияләү;
· Иҗади сәләтләрен үстерүгә мөмкинлекләр тудыру,әхлакый сыйфатлар тәрбияләү.
Бурычлар
· Балаларның туган як тарихы, табигате, халкы, мәдәнияте турында белемнәрен арттыру;

· Балаларның иҗтимагый активлыгын үстерүгә булышлык итү һәм кешеләр арасында яшәү күнекмәләре формалаштыру;

· Үткәннәр белән кызыксынуны арттыру,аңлы караш тәрбияләү.

Программаны гамәлгә кую барышы:
      1.Әзерлек этабы:
 - программаны төзү;

 - түгәрәк эше өчен кирәкле методик материаллар туплау;

 - методик әдәбият белән танышу.

   2.Оештыру-анализлау этабы:
 - түгәрәк эшен оештырып җибәрү өчен коллектив туплау;

 - музей материаллары ,экспонатлар белән танышу, инвентаризация ясау;

 - түгәрәк эшенең максаты, бурычларын, эш формаларын, методларын   ачыклау.

  3.Төп этап:

 -программаны гамәлгә ашыру эшен башлап җибәрү;

 - түгәрәк составын барлау;

 -программа буенча эшләү;

 -балаларны иҗат эшчәнлегенә җәлеп итү;

  4.Йомгаклау этабы:

 -тәҗрибәне гомумиләштерү;
 - программа буенча эшкә нәтиҗә ясау.

Программаны тормышка ашыру өчен

планлаштырылган эшләр:

    Туган  якны тирәнтен өйрәнү
· Туган якның күренекле шәхесләре тормышы, эшчәнлеге белән танышу;

· “Тарих эзләре буйлап”- Күкшел, Мәчкәрә авылларының элеккеге һәм хәзергесе турында әңгәмә;

· Мәчкәрә авылы кешеләренең буыннар шәҗәрәсе тарихы белән танышу;

· Туган ягыбыз халкының көнкүреш-яшәеш шартлары белән танышу;
· “Туган якны өйрәнү” музеена экскурсия.

   Табигатьтә күзәтүләр
· “Нинди гүзәл минем туган авылым!”- ел әйләнә табигатьтәге үзгәрешләр-не күзәтү максатыннан сәяхәтләр оештыру;
· Авылыбызның  Бөр елгасы тарихы белән танышу,елга –инеш буйларына экскурсия ясау;
· “Авылымның мәгърур таулары”- тауларның аталышы белән танышу,экс-курсияләр ясау,чаңгыда шуу;
· “Авылымның саф сулы чишмәләре”- чишмәләр тарихы белән тирәннән танышу,чишмәләрне чистарту эшләрендә катнашу;
· “Авылымда яз”- кошларны каршыларга әзерләнү, кошлар дөньясын күзәтү.

Очрашулар
 -Туган ягыбызның күренекле шәхесләре белән очрашулар үткәрү;
 - “Авылымның алтын куллы осталары” - “Түгәрәк өстәл” артында сөйләшү-ләр ;

 - “Утта чыныккан яшьлек” – әфганчылар белән очрашулар, кичә;

 - “Алар  Җиңү  китерде” – сугыш ветераннары белән очрашу;

 - “Сугыш урлаган балачак” – тыл ветераннары белән очрашу;

 - Сугыш  һәм хезмәт ветераны, мәктәбебезгә нигез салучы директор,бүгенге көндә Яшел Үзән шәһәрендә гомер итүче авылдашыбыз Самигуллин Наумир Абдуллович белән элемтәдә тору, хатлар алышу;
    Уеннар
 -Табигатьтә хәрәкәтле уеннар;

 -Сәяхәт-уеннар;

 -Иҗади уеннар;

 -Эшлекле уеннар;

 - Төрле бәйгеләр.
  Экскурсияләр
 -Мәчкәрә авылының тарихи-истәлекле урыннарына экскурсия;

 -Күкшел авылына экскурсия;

 - Мәктәпнең “Туган якны өйрәнү” музеена экскурсия;

 - Фермер хуҗалыкларына экскурсия;

 -Кукмара буйлап экскурсия(музейда булу).
   Информацион үзәк
 -Матбугат белән танышу;
 -Телевидение-радио тапшырулары буенча әңгәмә;
 -Татарстаныбыз тарихы, яңалыклары белән танышып бару;

 -Районыбыз тарихы, яңалыклары белән даими танышып бару;

 -Авылыбыз һәм мәктәп тарихы белән тирәнтен танышу;

 - Халкыбыз гореф-гадәтләре,йолалары турында әңгәмә,яңалыклар.

   Музей эше нигезләре
 -Музейлар.Аларның төрләре,бүлекләре;
 -Музей документлары.Кыйммәтле экспонатлар;
 -Экспонатларны урнаштыру, саклау тәртибе;

 -“Без яшь экскурсоводлар” – экскурсоводлар эше белән танышу.

Музейда экскурсия оештырып карау;

 -Музей, түгәрәк эшчәнлегенә еллык йомгак ясау.

                                            Төп бүлекләр

	№
	Тема
	Сәг.саны.
	Теория
	Практика

	1
	Нәсел агачы-шәҗәрә.
	8
	4
	4

	2
	Спорт-сәламәтлек нигезе.
	10
	5
	5

	3
	Мин яратам сине , Татарстан!
	12
	8
	4

	4
	Кукмарам-горурлыгым!
	12
	8
	4

	5
	Батырларга  мәңгелек дан!
	18
	8
	10

	6
	Туган якның данлы шәхесләре.
	20
	14
	6

	7
	Нинди гүзәл минем туган ягым!
	10
	4
	6

	8
	Кыңгыраулы мәктәп еллары
	14
	5
	9

	9
	Үткәнен белмәгәннең –киләчәге юк!
	12
	6
	6

	10
	Исемнәр ни сөйли?
	6
	4
	2

	11
	Халкымның данлы йолалары
	8
	4
	4

	12
	Музей эше нигезләре
	10
	3
	7

	13
	Йомгаклау дәресе
	4
	1
	3

	
	Барлыгы
	144
	74
	70


Нәсел агачы- шәҗәрә
 Максат: шәҗәрәнең тирән мәгънәсенә төшендерү,буыннар тарихы, тарихи ядкарьләр белән кызыксыну уяту; иҗади сәләтләрен үстерү; әхлаклылык тәрбиясе бирү.
	“Нәсел агачы- шәҗәрә”. Нәрсә ул шәҗәрә? Аны төзү тәртибе.

	Мәчкәрә авылы кешеләренең буыннар шәҗәрәсе.Шәҗәрә тарихы.

	“Туган якны өйрәнү “музеена экскурсия.Шәҗәрә белән танышу.

	“Шәҗәрә -тәрбиянең асыл ташы”.

Минем нәсел шәҗәрәм.Практик эш.

	“Гаилә гербы”- ул нәрсә? –әңгәмә.

“Минем гаиләм гербы”- практик эш.


Спорт –сәламәтлек нигезе.
 Максат:туган ягыбыз табигатенең  сәламәтлек өчен файдасы никадәр зур булуын аңлату, спорт турында фикерләүсәләтләрен үстерү, авылыбызның спорт сөючеләре белән горурлану хисләре , сәламәт яшәү рәвеше тәрбияләү.
	1.
	“Спорт-сәламәтлекнең нигезе.”Дискуссия.

	2.
	“Сәламәт булыйм дисәң...”(әңгәмә дәрес)

	3.
	“Спорт һәм сәламәтлек”-интеллектуаль уен.

	3.
	“Саф һава тәнгә дәва”- туган як табигатенә экскурсия.

	4.
	“Спорт – иң якын дус”(викторина)

	5.
	“Казан-Универсиада шәһәре”-түгәрәк өстәл.

	5.
	Авылым спортсменнары.

	6.
	Авылыбыз горурлыгы- көрәшче Халиуллин Рафак турында.(Пр.дәрес)

	7.
	“Туган авылым горурлыгы”- комп.презентация төзү.(Халиуллин Р.тур.)


Мин яратам сине , Татарстан!
 Максат: үз Ватаныбыз тарихы, мәдәнияте, горур халкы, аның гореф-гадәт, йолалары белән таныштыру,горурлык хисләре тәрбияләү.

	1.
	“Мин яратам сине , Татарстан!” 

Татарстан –мөстәкыйль дәүләт

	2.
	Татар милләте – горур халык ул.

	3.
	Татарстанда сәясәт.

	4.
	Татарстанның мәдәният учагы.

	5.
	Татарстан- фән һәм белем дөньясы.

	6.
	Татарстан – спорт сөюче дәүләт

	7.
	Татарстан дәүләт символлары (пр.эш)

	8.
	“Туган ягым”- Татарстан гимны.(гимнны өйрәнү)

	9.
	Татар халкының милли йолалары


Кукмарам –горурлыгым.
 Максат: үз районыбыз тарихы, мәдәнияте белән тирәннән танышу,бөек шәхесләре белән таныштыру,патриотик тәрбия бирү..
	1.
	Кукмара зур тарихлы район

	2.
	Кукмарада архитектура истәлекләре

	3.
	Кукмараның промышленность предприятиеләре

	4.
	Кукмара – мәгариф, мәдәният һәм сәнгать учагы

	5.
	Кукмара –спорт сөючеләр үзәге

	6.
	Кукмарадан чыккан бөек шәхесләр

	7.
	Каршы ала, озатып кала,

Поездларны ,Кукмара...

(Кукмарага экскурсиягә бару)


Батырларга мәңгелек дан!
Максат: туган ягыбызның батыр ул-кызлары, сугыш һәм хезмәт ветераннары турында сөйләү, очрашулар үткәрү,патриотик тәрбия бирү.
	1.
	Батырлык нәрсә ул?Батырлык эшләр идем.(әңгәмә-дәрес)

	2.
	“Алар Җиңү китерде!”- авылыбызның сугыш ветераннары турында.

	3.
	“Батыр яуда сынала”- районыбызның Советлар Союзы геройлары

	4.
	“Туган якны өйрәнү” музееның “Сугышчан дан” бүлегенә экскурсия

Сугыш чоры елъязмаары, альбомнары, истәлекләр белән танышу.

	5.
	“Картаймагыз әле,ветераннар!”-

Ветераннарның өйләренә бару, хәлләрен белү, ярдәм итү,әңгәмә кору.

	6.
	“Сугыш урлаган балачак”. Тыл батырлары белән очрашу кичәсе.

	7.
	“Әфганстан – йөрәк ярасы”- Әфган сугышы батырлары турында.

	8.
	Чечен сугышы .Анда катнашкан батыр авылдашларыбыз.

	9.
	“Батырлык яуда сынала”-Әфган һәм чечен сугышында катнашкан авыл-даш солдатлар очрашу(әңгәмә-дәрес)

	10
	Бөек шәхес сугыш һәм хезмәт ветераны , мәктәбебез исемен йөртүче –Самигуллин Наумир абыйның батырлыгы,тормыш һәм хезмәт юлы.

	11
	Ак калфаклы,батыр йөрәкле шәфкать иясе Зәйнәп Харис кызы Кәбиева.

	12
	“Батырларга мәңгелек дан!”бүлеген тәмамлау. Тупланган материаллар-дан альбом төзеп музейга урнаштыру.


Туган якның данлы шәхесләре.
 Максат: туган ягыбызның күренекле шәхесләре белән таныштыру, очрашулар үткәрү, балаларның иҗади һәм фикерләү сәләтләрен,сөйләм телләрен үстерү, шәхесләр белән горурлану хисләре тәрбияләү.
	1.
	Кемнәр алар данлы шәхесләр?

Туган авылыбыздан чыккан бөек затлар.

	2.
	“Горурлана синең белән туган ягым”- Кукмара районыннан чыккан олуг шәхесләр – шагыйрьләр.

	3.
	Туган авылыбызның йөзек кашы, дөньяны үзгәртүче хатын-кыз –Асия Мөлекова. Музейда аңа багышланган бүлек белән танышу.

	4.
	Данлыклы психотерапевт- Фарис Галләмов.

	5.
	Район үзәк больницасының баш табибы , күренекле авылдашыбыз Халиев Р.Б.

	6.
	“Гүзәллек дөньясында”- күренекле рәссам , авылдашыбыз Камалов Раиф Гомәр улы турында. Музейда урнаштырылган аның иҗаты-картиналары белән танышу.

	7.
	“Хезмәт даны”газетасының данлыклы фотохәбәрчесе, авылыбыз горурлыгы Зәйнуллин Фаил Габделхәй улы, аның иҗаты  турында

	8.
	Туган авылыбыз горурлыгы – подполковник Чутаев К.Ш.

	9.
	Туган якның тылсымлы каләм иясе – Рифә Рахман, аның тормыш юлы, иҗаты белән танышу. Шигырьләрен уку, фикерләр алышу, дискуссия үткәрү.

	10
	“Туган авыл – изге урын”- нәсел тамырлары Мәчкәрә авылына килеп тоташкан күренекле зат, язучы Чыңгыз Айтматовның тормыш  юлы, иҗаты белән танышу, әсәрләрен укып, фикерләр алышу. Презентация эшләү.

	11
	Авылыбыз Үтәмешевләр нәселе белән данлы. Музейга экскурсия, истәлекләр белән танышу.


Нинди гүзәл минем туган ягым.
 Максат: балаларның табигать ,экология турында белемнәрен арттыру, табигатькә сакчыл караш, туган ягыбызның матурлыгына соклану хисләре тәрбияләү.

	1.
	“Нинди гүзәл минем туган ягым!”-Мәчкәрә авылы табигате, халкы, чишмә-таулары тарихы белән танышу.

	2.
	Мәчкәрә авылы табигате буйлап экскурсиягә бару.Фотоларга төшү.

	3.
	“Сокланам, горурланам авылым белән”- Күкшел авылы табигате, чишмә-таулары, “Җиңү  паркы” тарихы белән танышу.

	4.
	Күкшел авылы табигате буйлап экскурсиягә бару.Фотоларга төшү.

	5.
	“Минем өчен иң кадерле, изге җир син , туган авыл!”- хикәя төзү.

	6.
	“Авылым бүген. Ә киләчәктә нинди булыр, ничек күз алдыма китерәм?”- түгәрәк өстәл артында  сөйләшү, бәхәс-фикерләр.

	7.
	“Туган авылым минем”- тупланган материаллар, фотолар белән альбом төзү.(Практик эш)


Кыңгыраулы мәктәп еллары.

 Максат: мәктәп тарихы, мәдрәсә тарихлары белән тирәннән танышу,анда укып чыккан гыйльми кешеләр тормышы белән танышу, мәктәпнең бүгенге көне, укытучылар турында сөйләшү,белемгә аңлы караш тәрбияләү.

	1.
	Мәчкәрә-тарихи авыл, аның мәдрәсәләре, аннан чыккан гыйльми кешеләр.

	2.
	“Әй,мәктәбем, белем учагы...”

Мәчкәрә урта мәктәбе тарихы.

	3.
	Мәктәпнең тарихи истәлекләре белән танышу. Мәктәп музеена экскурсия.

	4.
	Мәктәпнең элеккеге укучылары укыган биналар, аларның тарихы.

(Мәчкәрәгә экскурсия)

	5.
	“Мәктәбемнең данлы исеме”

(Самигуллин Наумир абый исемен йөртүче мәктәп хакында).

Наумир абыйның үзе язган мәктәп тормышы белән бәйле
 язмаларын укып фикер алышу.

	6.
	“Кайнар сәламнәр юллыйбыз”-Яшел Үзән шәһәрендә яшәүче сугыш һәм хезмәт ветераны Наумир абыйга хат язу.

	7.
	  “Мәктәбебез горурлыклары.”

(Мәктәп тәрбияләп чыгарган данлы шәхесләр)

	8.
	   “Сез иң гүзәл кеше икәнсез”- мәктәбем укытучылары.-Түгәрәк өстәл.

”Яраткан  фәнем “-эшлекле уен.

	9.
	“Шәфкатьле булыйк!”- өлкән укытучыларның хәлләрен белергә бару,ярдәм итү.

	10.
	   “Мәктәп - туган йортыбыз”- тупланган материаллар, фотолар белән альбом төзү.


Үткәнен белмәгәннең-киләчәге юк.
 Максат: укучыларда буыннар бәйләнеше,тарихи ядкарьләргә кызыксыну уяту,авылыбыз тарихлары белән танышу, музейга экскурсия ясау, үткәннәргә ихтирамлылык хисләре тәрбияләү.
	1.
	“Үткәнен белмәгәннең – киләчәге юк!”-Мәчкәрә авылы тарихы, килеп чыгышы. Тарихи истәлек-ләр белән танышу.

	2.
	Мәчкәрә авылының тарихи - истәлекле урыннарына экскурсия ясау архитектура истәлекләре белән танышу. Фотоларга төшерү.

	3.
	Күкшел авылы тарихы.Авылның килеп чыгышы.Истәлекләре белән танышу.

	4.
	Күкшел авылына экскурсия ясау. Истәлекле урыннары белән таны-шу.Фотога төшерү.

	5.
	“Без тарихта эзлебез”-пионер, комсомол еллары турында сөйләү. Язмалар, истәлекләр белән белән танышу.

	6.
	Мәктәпнең  “Туган якны өйрәнү” музееның “Мәчкәрә авылы элек” дигән бүлегенә экскурсия ясау.

Тарихи экспонатлар буенча  фикерләр алышу.

	7
	Мәчетләр.”Авылым өстендә яңгырый азан тавышы”-әңгәмә.

Мәчкәрә авылы мәчетенә бару.


Исемнәр ни сөйли?
 Максат: исемнәр аталышының мәгънәләренә төшендерү, фикерләү сәләтләрен үстерү, әхлак тәрбиясе бирү.
	1.
	“Исемең матур кемнәр куйган?”-

Исемнәр, аларның мәгънәләре турында сөйләшү.

	2.
	Урам исемнәре ни сөйли? Авылыбыз урамы исемнәренең аталышы, аларның мәгънәсе турында.

	3.
	Туган ягыбыздагы тау-чишмәләр исемнәре.Авылыбыз исеме кайдан алынган?Аларның мәгънәсе нидән гыйбарәт?

	4.
	Районыбыздагы промышленность предприятиеләре,сәүдә нокталары,

Мәгариф,спорт,сәнгать учаклары исемнәренең аталышы, мәгънәсе.

	5.
	“Исемнәр  дөньясында”- интеллектуаль  уен.

	6.
	“Минем гаиләмдәге исемнәр”-исемнең мәгънәсе, кем куйган, ни өчен бу исемне сайлаганнар?хикәя 


Халкымның данлы йолалары
Максат: татар халкының гореф-гадәтләре, йолалары белән таныштыру, мәдәни чаралары турында сөйләп аңлату, милләтебез белән горурлану  хисләре тәрбияләү.
	1.
	Татар халкының данлы йолалары.

“Аулак өй”,”Каз өмәсе”, “Карга боткасы”,”Сөмбелә”,”Нәүрүз” һ.б. йолалар турында әңгәмә –дәрес.

	2.
	Авылыбызның элек-электән сакланып килгән матур йоласы – ул яулык җыю, ягъни  “Сөрән” турында. Сөрәнне үткәрү тәртибе.

	3.
	“Гөрли Сабантуйлары”-татар халкының, авылым  халкының  иң яраткан бәйрәме – Сабантуй.  Авылыбызның Сабантуй батырлары турында сөйләшү.

	4.
	Исем кушу йоласы.

Әңгәмә,фикерләр алышу.

	5.
	Авылыбызның  өлкән  кешеләре белән очрашып элеккеге вакытта яшьләрнең вакытларын ничек үткәрүләре хакында сөйләтү.

”Кичке уенлыклар”, аның тәртибе турында сөйләтү.Фикерләр алышу

	6.
	“Йолаларны саклыйк!”- тупланган материаллар, авылыбыз халкыннан  җыелган истәлекләр ,фотолар белән альбом төзү.


Музей эше нигезләре.
 Максат: музей эшчәнлеге, мөһим документлар, экспонатларны саклау тәртипләре белән таныштыру, экскурсоводлар ролен башкарырга өйрәтү.
	1.
	Музейлар. Аларның төрләре. ”Туган якны өйрәнү”музее эше нигезе нидән гыйбарәт?

Музей бүлекләре.Аларның төп үзенчәлеге,эчтәлеге,әһәмияте.

	2.
	Музей документлары. Музейның иң кыйммәтле экспонатлары. Иң  мө-һим кәгазьләр белән танышу.

	3.
	Мәктәпнең ”Туган якны өйрәнү” музеена экскурсия ясау. Документлар, мөһим кәгазьләр белән танышу.Музейдагы иң кыйммәтле экспонатлар, аларны  саклау тәртибе .

	4.
	Кемнәр алар экскурсоводлар?

Аларның төп эшләре нидән гыйбарәт?

	5.
	Музейда бүлеп бирелгән бүлекләр буенча  экскурсия оештырып карау : ”Без яшь экскурсоводлар”.

	6.
	Районның ”Туган якны өйрәнү” музеена экскурсиягә бару.


Йомгаклау  дәресе.
Максат:Музей, түгәрәк эшчәнлегенең еллык эшенә нәтиҗә ясау.
	1.
	Еллык эшебезгә нәтиҗә ясау.Нинди  уңышларга ирешү.Фикерләр алышу.Алдагы елларга теләкләр.

Походка барыр алдыннан инструктаж уздыру.

	2.
	Туган як табигате буйлап походка бару.”Нинди ямьле минем туган ягым!”-табигатебез байлыгы белән хозурлану,табигатькә сак караш. Учак тергезү, күңелле уеннар,конкурслар оештыру, истәлеккә фотога төшерү.


Көтелгән нәтиҗә.

 Бу программа  балаларның  түгәрәк эшчәнлеге белән кызыксынуларын арттырыр,активлыкларын  үстерер, тәрбия эшендәге эзлеклелек һәм дәвамчанлыкны тәэмин итәр, белем дәрәҗәләрен, иҗади сәләтләрен үстерергә этәргеч бирер.Программаның һәр бүлегендә алынган максатчан юнәлешле эшләр укучыларга үткәннәр белән кызыксыну, белемнәрен арттыру , эшне оештыру өчен һәм киләчәк тормышларында юнәлеш бирер өчен мөмкинлекләр бирер. Түгәрәктә  укучыларның һәр адымында үз җаваплылыгын  тоеп, үткәннәр белән горурланып, туган ягыбыз тарихын, мәдәниятен, халкын, көнкүрешен өйрәнү,мөстәкыйльлек,сәләте буенча иҗади хезмәтен оештырырга,әхлакый, сәламәт,туган ягын, аның табигатен яратучы, саклаучы игелекле шәхес булып үсәргә,баланың  үз мөмкинлекләрен үзенең гамәлгә ашыруына ирешергә тәрбияви юнәлеш бирә.Шунлыктан бу программа белән эшләү күпкә уңайлы һәм нәтиҗәле булачак.Чөнки программа балаларга аңлаешлы, көчләре җитәрдәй эшләрне үз эченә ала.Кыскасы укучы үзен чын граңданин, җәмгыятебез өчен үзен кирәкле, файдалы шәхес , борынгы бабаларыбыз үрнәгендә, алар кылган игелекле эшләрне үзенә үрнәк итеп алып, туган ягыбызның шәфкатьле, горур милләтле татар баласыитеп тоячак.Туган ягын, халкын  яратачак, аның гореф-гадәтләрен, тарихын хөрмәт итәчәк, үзе башкарып чыккан гамәлләре, иҗади эшләре белән горурланачак, биеклекләр яулаячак.

